
Memoria xustificativa do convenio de colaboracion entre a Xunta de Galicia, a
Universidade da Coruna e a Fundacion da Universidade da Coruina para dar continuidade

ao Proxecto de investigacion de arrecife artificial - PROARR

Antecedentes

A Conselleria de Medio Ambiente, Territorio e Vivenda é o dérgano da Administracion da
Comunidade Auténoma a que lle corresponden as competencias e funcidons en materia de
ambiente, ordenacién do territorio e urbanismo, conservacion do patrimonio natural, paisaxe e
vivenda, conforme o establecido no Estatuto de autonomia para Galicia nos termos sinalados na

Constitucion espanola.

Que segundo o establecido no Decreto 42/2019, do 28 de marzo, polo que se establece a estrutura
organica da Conselleria de Medio Ambiente, Territorio e Vivenda (DOG num. 79, de 25 abiril),
correspondelle a esta Conselleria, a través da Direccion Xeral de Calidade Ambiental e Cambio
Climatico, por unha parte, as funcions de fomento das acciéns de minimizacion da producién de
residuos, da sua reutilizacion e reciclaxe e o fomento de accions relacionadas coa economia
circular e por outra parte, a funcién do impulso, o desenvolvemento e a coordinacion de iniciativas

e proxectos de investigacién en materia ambiental, a sua difusion e divulgacion.

A Conselleria do Mar é o 6rgano da Administracion galega ao cal lle corresponden as
competencias en materia de ordenacion pesqueira en augas interiores, marisqueo, acuicultura,
confrarias de pescadores/as e demais organizaciéns e asociacions dos/as profesionais do sector,
industrias pesqueiras e conserveiras, establecementos de almacenamento, manipulacion, vendas e
transformacion do peixe e ensinanzas maritimo-pesqueiras, nautico-deportivas e mergullo,
cooperacion pesqueira interinstitucional e co exterior, salvamento maritimo, loita contra a
contaminacién e planificacion e actuacions portuarias, de acordo co establecido no Estatuto de

autonomia para Galicia e segundo os termos sinalados pola Constitucion espanola.

Que segundo o establecido no Decreto 168/2015, do 13 de novembro, polo que se aproba a

estrutura organica da Conselleria do Mar (DOG num. 221, do 19 de novembro), correspéndelle a

esta Conselleria, a través da Direccion Xeral de Pesca, Acuicultura e Innovaciéon Tecnoldxica,
exercer a direccion e coordinacion das competencias e funcidons de ordenaciéon pesqueira en augas
interiores e acuicultura, asi como de conservacion, proteccion e xestion sustentable dos recursos

marinos.

A Universidade da Corufia como institucién de servizo publico, esta aberta a sociedade e ten, como
outros, como fins prioritarios, fomentar a investigacion e difundir a cultura no seo da sociedade.
Para a mellor cumprimento dos seus fins, a Universidade da Corufia mantera relacions con centros
de investigacions e con institucions culturais e sociais, e impulsara a celebracién de convenios de
investigacion con entidades e organismos publicos e privados, asi como de contratos para a

realizacion de traballos de caracter cientifico, técnico ou artistico.

A Fundacién da Universidade da Corufia é unha fundacion de caracter benéfico-docente,
constituida para a promocién, desenvolvemento e financiamento das actividades propias da
Universidade da Corufia e as suas relaciéns coa sociedade. E, polo tanto, unha organizacién non
lucrativa medio propio da Universidade da Corufa, incluida na denominacion de fundacion
universidade - empresa tal e como demostra a composicion do Patronato, o obxecto social, e os

fines fundacionais establecidos nos Estatutos.

As rias galegas enfrontanse ao reto de dar solucion a problemas como a regresién da
explotacion pesqueira de determinadas especies e conducen a unha negativa evolucion socio
econdmica na contorna. Resulta necesario actuar considerando aqueles medios que, sendo
respectuosos co medio ambiente, sexan necesarios para a proteccién e rexeneracion das
especies marinas, entendidas como un factor de futuro que achegue riqueza ambiental e

estabilidade econdmica e social.

Unha das formas de protexer e recuperar as especies marifias € a instalacion de arrecifes
artificiais (AA). Estes funcionan como arrecifes naturais que ofrecen refuxio a distintas especies
para a sua proliferacion (médulos de producién), e ao mesmo tempo actian como sistemas de
proteccién que impiden que sobre estas areas se poidan desenvolver técnicas pesqueiras que

danen criticamente as especies marifias (médulos de proteccion).

A instalacion de AA para protexer e recuperar ecosistemas costeiros, debera estar condicionada
ao respecto do principio de sustentabilidade, que debe presidir todos os procesos loxisticos de
fabricacion e transporte. Por outra banda a adopciéon do modelo econémico de economia circular
(EC), que busca en ultima instancia desvincular o desenvolvemento econémico mundial do
consumo de recursos finitos, mediante a reducidon na entrada de materiais e a xeracién de
refugallos, precisa da reconsideracion dos procesos industriais. A adaptacion no desefio e
producién dos AA aos principios de sustentabilidade e EC conduciranos ao nacemento do AA

do tipo verde.

Mediante a orde do 6 de xullo de 2010 ( DOGA do 7 de xullo) a Conselleria de Economia e
Industria subvencionou o proxecto de Desefo e producion dun médulo de arrecife artificial
para a proteccion e rehabilitacion de ecosistemas costeiros na comunidade auténoma de
Galicia — 10 MMAOO3CT. O obxectivo deste proxecto foi o desefio de médulos de producion e
proteccion innovadores para a formaciéon de poligonos de AA nas rias galegas, evitando asi o
custo de adquirir médulos de arrecifes desefados por empresas foraneas. Desta forma ofrécese
a posibilidade de que unha empresa da nosa Comunidade, fabrique, previa licenza de

explotacion, os modulos necesarios para a instalacion dun poligono de AA.

Os resultados do proxecto foron obxecto de patente nacional “Mdédulo para a formacién de
arrecifes artificiais"- numero ES2579027 concedida con data 31/01/2017 pola Oficina Espafola

de Patentes e Marcas a Universidade da Coruna.

Que o proxecto finalizou na anualidade 2012, alcanzando os obxectivos determinados na sua

memoria:

-Desefio dun modulo de AA de producion do tipo alveolar adaptado a xeomorfoloxia dos fondos
galegos, cunha elevada relacién de volume aparente fronte ao seu peso, que permita alcanzar
con facilidade o obxectivo do aumento da biomasa dos recursos pesqueiros en base ao

incremento na supervivencia, o crecemento e a reproducion dos mesmos.

-Desefio dun modulo de AA de proteccion, destinado a proteccion dos ecosistemas marifos

fronte & pesca ilegal de arrastre e outras agresions fisicas. A estabilidade destes mddulos


https://sede.xunta.gal/cve?idcve=Xh7U9UsUF9

w Verificacién: https://sede.xunta.gal/cve

= CVE: Xh7U9UsUF9

CONSELLERIA DE MEDIO AMBIENTE,
TERRITORIO E VIVENDA
Secretaria Xeral Técnica

XUNTA DE GALICIA P8t Samians de Compostela j aslic1a

estableceuse adaptada & potencia e tipoloxias dos buques arrastreiros galegos que faenan nos

nosos caladoiros.

-Determinacion dun proceso optimizado de fabricacién, transporte e instalacion, ligado a
realidade xeografica e loxistica de Galicia, de modo que a actividade industrial de producién e

transporte presente uns custos econémicos favorables.

-A reutilizacion de materiais inertes procedentes doutros procesos industriais ligados ao ambito
maritimo, naval e extractivo (pesca e marisqueo) desenvoltos na nosa Comunidade,
incorporandoos ao proceso de producion do AA. Deste xeito reducese a existencia de

vertedoiros e increméntase a cadea de valor deses procesos

Este ultimo aspecto ligado & eco — innovacion lévanos a considerar que na actividade das
industrias extractivas maritimas, pesca-acuicultura e marisqueo, producense unha serie de

produtos residuais que se fai necesario procesar.

A propia sustentabilidade dentro da actividade maritima, contemplaria de bo grado o que estes
materias inertes fosen absorbidos polo mar, pechando asi o ciclo de actividade. A sua posible
utilizacién na fabricacion dos AA (como compofiente do formigén utilizado na fabricacién),
significaria a dobre vantaxe de recuperacion dun material que doutro xeito deberia tratarse como
residuo, co consecuente incremento na cadea de valor deses procesos de acuicultura, e doutra
banda a vantaxe de devolver ao mar un produto que de ai proveu, un elemento que en absoluto

resulta estrano ao medio.
Obxectivos e oportunidade

Como obxectivo xeral deste proxecto, descrito anteriormente, estableceuse o desefio de
modulos de arrecife de producién e proteccion, destinados a construcion de poligonos de
arrecifes artificiais que permitan a repoboacién de ecosistemas costeiros de Galicia. Con esta

iniciativa, polo tanto se pretendia o dobre obxectivo da mellora na funcién repoboadora, como

consecuencia da suUa adaptacion a realidade e necesidades das nosas rias, € a posibilidade de

dispofier dunha tecnoloxia propia neste campo.

A partir deste obxectivo de caracter xeral, e con todos os cofiecementos adquiridos nesta
primeira fase, as partes que intervefien neste convenio e dentro das suas competencias,
consideran de interese publico a continuidade deste proxecto nunha segunda fase, para alcanzar

0s seguintes obxectivos:

- Incidir en aspectos de desefio insuficientemente tratados na primeira fase do proxecto.
- Contemplar a substitucion dos materiais compofientes (adaptacién a Economia Circular EC)
- Mellorar a sustentabiliade dos procesos de producion, transporte e instalacion de unidades de

AA do tipo verde, en relaciéon co cambio climatico e as necesidades enerxéticas.

En canto ao primeiro obxectivo, de incidir en aspectos de desefio insuficientemente tratados na

primeira fase do proxecto, teremos diversos aspectos:

- Hidrodinamicos, mediante o emprego de ferramentas para o modelo definitivo dos médulos de AA
e da determinacién dos criterios para o emprazamento dos AA a través da consideraciéon dun
modelo de circulacion na Ria.

- Bioloxicos, tales como o deseno e configuracion dos poligonos de AA.

- Materiais, consideracion aspectos de resistencia de materiais e calculo da estrutura.

- Loxistica, a través do desefio do modelo para o encofrado.

En relacion co segundo obxectivo da sustentabilidade dos componentes, implicaran as seguintes

accions:

- A analise da problematica que representan os restos dos materiais inertes consecuencia da
producion da industria conserveira en Galicia, e a sua potencialidade para ser incorporados no AA
como materiais renovables de tipo bioloxico. De igual modo, a analise da consideracion da

conveniencia no emprego de materiais substitutivos das armaduras do formigon.

- A determinacion dos materiais compofientes finais a través das analises de sustentabilidade

propostos.

Como terceiro obxectivo principal de este estudio esta o relativo @ mellora na sustentabilidade dos
procesos, en relacion co cambio climatico e as necesidades enerxéticas que derivan da producion,

transporte e instalacion de unidades de AA do tipo verde, concrétase nunha dobre actuacion:

- Conecer os efectos xerados pola cadea de subministracion de unidades de AA, avaliando os

procesos que requiren mais enerxia e producen maiores emisions de gases de efecto invernadoiro.

- Proporier soluciéns e tecnoloxias que poderia reducir o impacto ambiental referido, comparando

os seus efectos de aplicacion.

Finalizada a investigacion desta segunda fase considerarase de gran interese a sua continuacion
mediante a producién e instalacion dos mddulos e a validaciéon do patrén de desenvolvemento

bioléxico do AA, participando se fora posible nun futuro proxecto europeo en comun.

O obxecto deste convenio € establecer as condicions da colaboracion entre a Conselleria de Medio
Ambiente, Territorio e Vivenda, a Conselleria de Mar, a Universidade da Corufia e a Fundacién da
Universidade da Corufia para o desenvolvemento da Fase Il do proxecto de desefio e producién

dun Modulo de Arrecife artificial adaptado a xeomorfoloxia dos fondos marifios galegos.

Este convenio subscribese ao abeiro da Lei 14/2011, de 1 de xufo, da Ciencia, a Tecnoloxia e a
Innovacion. No seu artigo 34.1 establece que os axentes publicos de financiamento ou execucion do
Sistema Espanol de Ciencia, Tecnoloxia e Innovacion, incluidas as Administracions Publicas, as
Universidades Publicas, os organismos publicos de investigacion da Administracion Xeral do Estado,
os organismos de investigacidn doutras administracions publicas, e os centros e institucions do

Sistema Nacional de Saude, poderan subscribir convenios suxeitos ao dereito administrativo.

Asi mesmo, o devandito artigo 34.1 da citada Lei prevé que poderan celebrar estes convenios os
propios axentes publicos entre si,ou con axentes privados que realicen actividades de investigacion
cientifica e técnica, nacionais, supranacionais ou estranxeiros, para a realizacion conxunta de,

entre outras, as seguintes actividades:

a) Proxectos e actuacions de investigacion cientifica, desenvolvemento e innovacion.

c) Financiamento de proxectos cientifico-técnicos singulares.

Esta lei considera necesaria impulsar un cambio a través da aposta pola investigacion e a innovacion
como medios para conseguir unha economia baseada no cofiecemento que permita garantir un
crecemento mais equilibrado, diversificado e sostible. A aposta pola innovacién é estritamente
necesaria para o crecemento e competitividade do noso sistema produtivo. Esta lei incorpora un
conxunto de medidas de caracter novedoso, entre as que se atopa o concepto de cooperacion

cientifica e tecnoldxica ao desenvolvemento, que é o orixe deste convenio en cuestion.

A devandita lei € o marco legal do Sistema Espariol de Ciencia, Tecnoloxia e Innovacion, que esta
integrado polo sistema da Administracién Xeral do Estado e polos das Comunidades Auténoma e
esta orientado a promocion, o desenvolvemento e o apoio da investigacion cientifica e técnica e a

innovacion.

Este sistema conta na actualidade cunha diversidade de axentes, publicos e privados, de diverso
alcance e significacién, comprometidos no fomento e no desenvolvemento da investigacion,
desenvolvemento e innovacion das ciencias e das tecnoloxias. Se caracterizan desde un punto de

vista funcional como axentes de coordinacion, de execucion e de financiamento.

En materia de cooperacion entre axentes publicos e privados do Sistema, se prevé a posibilidade
de levar a cabo convenios de colaboracion que permitiran a realizaciéon conxunta de proxectos e
actuaciéns de investigacion, desenvolvemento e innovacion, de creacién o financiamento de
centros, de financiamento de proxectos singulares, de formacion do persoal, de divulgacion, e de

uso compartido de inmobles, instalaciéons e medios materiais.

Neste convenio, por unha banda, a Universidade da Corufia partindo dos resultados do proxecto
anterior que foi obxecto de patente nacional “Médulo para a formacion de arrecifes artificiais" e
aportando todos os cofecementos adquiridos nese proxecto, actuara como axente de execuciéon e
realizara os traballos de investigacién a través de profesores universitarios. A Fundacion da
Universidade da Corufia serd quen se encargue da administracion e xestion econdmica das

actuacions obxecto deste convenio, ao abeiro da Resolucidon Reitoral da Universidade da Coruna

do 01.09.2017, pola que a Universidade da Corufia lle encomenda a xestion econdémica de
contratos de investigacion (art.83 da LOU) e das catedras institucionais. Por outra banda a
Conselleria de Medio Ambiente, Territorio e Vivenda e a Conselleria de Mar seran os axentes de
financiamento, aportando cada unha delas unha contia de 50.000 €, tendo o proxecto un

orzamento como maximo de 100.000 €

Este convenio queda excluido do ambito da Lei 9/2017, de 8 de novembro, de Contratos do Sector
Publico, xa que os beneficios son copropiedade de todos os participantes. Asi o establece o
convenio na clausula sétima cando indica que “a propiedade e utilizacion cientifica dos datos
obtidos a partir das experiencias desenvolvidas no proxecto e os resultados finais da investigacion
seran exercidas conxuntamente polas consellerias e a Universidade. Todas as partes, unha vez
executadas as investigacions descritas, se comprometen a intercambiar o material cientifico e os

cofecementos obtidos”.
Este convenio entrara en vigor ao dia seguinte ao da sua sinatura e a sua duracién acada ata o 31

de decembro de 2020. Podera ser prorrogado por 6 meses, por acordo expreso entre as partes,

formalizado con antelacion a finalizaciéon da vixencia deste convenio.

Santiago de Compostela,

A directora xeral de Calidade Ambiental e Cambio Climatico

M?2 Cruz Ferreira Costa

Cargo: Directora Xeral de Calidade Ambiental e Cambio

Asinado por: FERREIRA COSTA, MARIA CRUZ
Climatico

Data e hora: 02/07/2020 14:35:31

